
ஶ்ரீராதா⁴கவசஸ்தோத்ரம்

ஶ்ரீபார்வத்யுவாச ॥
ௐ தே³வதே³வ மஹாதே³வ பரமப்ரீதிதா³யக ।
ராதா⁴யா: கவசம் தே³வ கத²ய ப்ராணவல்லப⁴ ॥ 1॥
ஶ்ரீமஹாதே³வௌவாச ॥
ஸாது⁴ ஸாது⁴ மஹாதே³வி ப⁴த்³ரம் ப⁴த்³ரம் ஸுமங்க³ளம் ।
ப்ரேமபா⁴வாந்விதாயாஶ்ச ராதா⁴யா: கவசம் பரம் ॥ 2॥
ஶ்யாமப்ரேமவிலாஸந்யா கோ³பிந்யா ப்ரேமஸாக³ரே ।
மக்³நாயா: கவசம் தே³வி கத²யாமி ஶ‍்ரு’ணுஷ்வ தத் ॥ 3॥
ரு’ஷிர்நாராயண: ப்ரோக்தோ கா³யத்ரீ ச²ந்த³இத்யபி ।
தே³வதா ராதி⁴காதே³வீ ப்ரேமப⁴க்திப்ரதா³யிகா ॥ 4॥
த⁴ர்மார்த²காமமோக்ஷேஷு விநியோக:³ ப்ரகீர்தித: ।
தப்தகாஶ்சநகௌ³ராங்கீ³ ராதா⁴ வ்ரு’ந்தா³வநேஶ்வரீ ॥ 5॥
வ்ரு’ஷபா⁴நுஸுதாம் தே³வீம் நமாமி ஶ்ரீஹரிப்ரியாம் ।
ராதா⁴ மே ஹ்ரு’த³யம் பாது மஸ்தகம் பாது கோ³பிகா ॥ 6॥
ஶ்ரீக்ரு’ஷ்ணஹ்ரு’த³யாஸக்தா பாது நாபி⁴ம் ஸதா³முதா³ ।
ஶ்ரீக்ரு’ஷ்ணாநந்த³கலிதா பாது பாத³யுக³ம் மம ॥ 7॥
கோ³விந்த³பா⁴வரசிதா பா³ஹுயுக்³மம் ஸதா³வது ।
ஶ்ரீராதா⁴யை வஹ்நிஜாயா ஸர்வாங்க³ம் பாது ஸர்வதா³ ॥ 8॥
ஶ்ரீ க்லீம் ராதா⁴யை ததா²ஸ்வாஹா பாது நித்யம் ஷட³க்ஷரீ ।
ஶ்ரீ ராம் ஹீம் ராதா⁴யை வஹ்நிஜாயாந்தே ச மஹாமநு: ॥ 9॥
அஷ்டாக்ஷரோ மஹாமந்த்ர:ஸர்வகார்யேஷு ரக்ஷது ।
விஷ்ணுவக்ஷ:ஸ்த²லஸ்தா² ச புத்ராந் ரக்ஷது மே ஸதா³ ॥ 10॥

விஷ்ணோர்பா⁴வேந முதி³தா க்³ரு’ஹம் பாது ச ஸர்வதா³ ।
க்ரு’ஷ்ணபா⁴வரதா தே³வீ ஜிஹ்வாக்³ரம் மம ரக்ஷது ॥ 11॥
ஶ்யாமப்ரேமோத்³த⁴தா தே³வீ ராஜ்யஸ்தா²நே ஸதா³வது ।
க்ரு’ஷ்ணே நிவேதி³தாங்கீ³ ச ப⁴க்திபா⁴வம் ஸதா³வது ॥ 12॥
க்ரு’ஷ்ணார்திவர்த்³தி⁴நீ தே³வீ ஸர்வப³ந்தூ⁴ந் ஸதா³வது ।
இந்த்³ராத்³யா:ஸகலா தே³வா: பாந்து பூர்வாதி³தி³க்ஷு ச ॥ 13॥
ரக்ஷாம் குர்வந்து மாம் நித்யம் த⁴நதா⁴ந்யப்ரதா³யிகா ।
ௐ ஶ்ரீ ராதா⁴யை வித்³மஹே வ்ரு’ந்தா³வநவிலாஸிந்யை தீ⁴மஹி
தந்நோ ராதா⁴ ப்ரசோத³யாத் ॥ 14॥
இதி தே கதி²தம் ப⁴த்³ரே கு³ஹ்யாத்³கு³ஹ்யதரம் பரம் ।
ய: படே²த் ஸாத⁴கஶ்ரேஷ்டோ² ப⁴க்தியுக்த:ஸத³ பு⁴வி ॥ 15॥
க்³ரு’ஹே நிவஸதே லக்ஷ்மீர்வாணீ வக்த்ரே ந ஸம்ஶய: ।
ராஜாநோ தா³ஸதாம் யாந்தி தே³வதுல்யோ ப⁴வேந்நர: ॥ 16॥
கவசம் பரமம் புண்யம் ஸோऽபி புண்யவதாம் வர: ।
ஸர்வஸித்³தி⁴யுதோ பூ⁴த்வா த்ரைலோக்யவிஜயீ ப⁴வேத் ॥ 17॥
ப⁴க்தியுக்தாய ஶிஷ்யாய ஸாத⁴காய ப்ரகாஶயேத் ।
ப⁴க்திஹீநாய து³ஷ்டாய கதா³சிந்ந ப்ரகாஶயேத் ॥ 18॥
த்³விஜாய ப⁴க்திஹீநாய கதா³சிந்ந ப்ரத³ர்ஶயேத் ।
ஶ்வபசாய ஸதா³ தே³யம் யதி³ ப⁴க்தீயுதோ ப⁴வேத் ॥ 19॥
ப⁴க்திஶ்ரத்³தா⁴விஹீநாய ந தே³யம் ஹி த்³விஜாய தே ।
அஜ்ஞாத்வா கவசம் தே³வி ராதா⁴க்ரு’ஷ்ணோ ப⁴ஜேத்து ய: ॥ 20॥
யுகா³யுதக்ரு’தக்லேஶம் ப்ரேமப⁴க்திர்நஜாயதே ।
மாயயா ரஹிதா தீ⁴ரா:ஸர்வமேதத்பராத்பரம் ॥ 21॥
யதா² ராதா⁴ ததா²லக்ஷ்மீஸ்ததா²த்வம் ஹி ந ஸம்ஶய: ॥ 22॥
இதி ஶ்ரீப்³ரஹ்மயாமலே ஹரகௌ³ரீஸம்வாதே³ஶ்ரீராதா⁴கவசம் ஸமாப்திமகா³த் ॥
॥ ஶுப⁴ம் ॥

